
1. INTRODUCIÓN 

 

De acordo coa Orde do 24 de Xullo de 1998, pola que se establece a organización 

e funcionamento da orientación educativa e profesional na Comunidade Autónoma de 

Galicia, regulada polo Decreto 120/1998, o Departamento de Orientación ha de elaborar 

un Plan de actuacións previstas para o mesmo, de tal modo que sirva de referencia para 

organizar o seu traballo dentro do contexto do centro. 

 

A LOE e a LOMCE establecen nos seus principios inspiradores, que a  

orientación educativa e profesional dos estudantes ten que ser o medio necesario para 

acadar unha formación personalizada, que propicie unha educación en coñecementos, 

destrezas e valores. 

 

Para conseguir estes obxectivos, a orientación debe ser un proceso no que se 

implique a toda a comunidade educativa, sendo necesaria unha coordinación destas 

tarefas. 

 

Este plan de actuación caracterízase pola súa natureza flexible e así, tratará de 

adecuarse ás necesidades que vaian xurdindo, tendo en conta a quen van dirixidas as 

actuacións e ó contexto no que se desenvolven. 

 

O Departamento actuará en tres ámbitos interrelacionados: acción titorial, apoio ó 

proceso de ensino-aprendizaxe e orientación académica e profesional. 

 

Na elaboración do Plan de Orientación do Instituto teremos en conta: 

–As necesidades detectadas tanto no alumnado, como profesorado e familias. 

–A diversidade do alumnado e tipoloxías de estudos. 

–As características do contorno (sociais, familiares, recursos da comunidade...). 

–As conclusións ás que se chega na memoria anual do departamento de orientación do 

curso 2020/21. 

–As directrices aprobadas na C.C.P. 

-As instruccións para coordinar as actuacións e establecer as accións prioritarias dos 

servicios de orientación educativa e profesional na CCAA de Galicia, establecidas nas 

diferentes circulares. 

 

2. CONTEXTO 

 

O IES “Cidade de Antioquía”  atópase ubicado na vila de Xinzo de Limia e  

recibe alumnado da mesma e dos pobos circundantes principalmente, salvo no caso dos 

ciclos formativos, nos que o alumnado procede, en moitas ocasións da capital ourensana. 

O carácter rural do contorno e a escasa valoración dos estudos por parte dalgunhas 

familias, condiciona as relacións do centro educativo con estas, así como afecta á 

posición do alumnado fronte ós seus estudos. Cumpre conseguir unha maior implicación 

no proceso de ensino-aprendizaxe dos seus fillos/as. 

Contamos, durante o presente curso académico, cun alumnado diverso, que sigue 

as seguintes ensinanzas: 

 E.S.O. 

 Bacharelatos: 

-Ciencia e Tecnoloxía 

-Humanidades e Ciencias Sociais 

 Ciclos formativos de grao medio e superior, da familia profesional de: 

-Actividades agrarias. 

 FPB, co perfíl profesional de: 

-Instalacións electrotécnicas e de telecomunicacións 

 Educación de adultos de nivel 3 e 4 (no momento actual) 

 Escola Oficial de Idiomas, na modalidade a distancia dentro do programa “That’s 

English”. 

 

En relación co centro adscrito impártense nel as ensinanzas correspondentes a Educación 

Infantil e Primaria. 

 

A diversidade de alumnado nos distintos niveis supón a necesidade de respostas 

diversificadas en función das diferentes necesidades detectadas. Hai presenza dalgunha 

poboación inmigrante procedente de Marrocos, europa centro-oriental e de países 

latinoamericanos con necesidades educativas específicas derivadas, nalgúns casos da súa 

incorporación recente ó sistema educativo galego, mentres que noutros, os que xa 

naceron en Xinzo, fillos de familias inmigrantes, derivados do ámbito familiar e social. 

Estes problemas  poden concretarse nos seguintes aspectos: 

1. Algúns alumnos e alumnas de orixe marroquina e europa centro-oriental 

presentan aínda algúns problemas de tipo lingüístico, non sendo nin o galego nin 

o castelán as súas linguas maternas. En xeral, cando chegan ó instituto xa teñen 

adquirido un bo nivel de comprensión pero non así a expresión oral e escrita o cal 

dificulta o seu éxito escolar. 

2. Parte do alumnado sinte que está escolarizado por obriga legal e, no momento de 

cumprir os 16 anos, abandona o sistema educativo sen acadar a titulación, 

buscando incorporarse ó mundo laboral, especialmente en negocios familiares. 

Non manifestan, polo tanto, interese por mellorar o seu rendimento académico. 

3. Parte das familias non pode dar apoio complementario na casa xa que non ten 

formación para elo -é especialmente significativa a existencia de nais que aínda 

non falan nin galego nin castelán xa que non son favorables á integración, 

especialmente feminina, no contorno-. 

 

Outro colectivo que require tratamento específico é o xitano; comparten co 

anterior a problemática de tipo social e familiar, pouco propicia, salvo excepcións, á 

formación académica dos rapaces -aínda menos no caso das mulleres-. Porén non teñen a 

dificultade lingüística antes sinalada. 

 

Asemade, tense detectado un importante grupo de alumnado con fracaso escolar 

procedente dun entorno familiar desestruturado; trátase de alumnos e alumnas que pasan 

moito tempo sos nas que os proxenitores á cargo do cal se atopan, traballa fóra do 

horario lectivo. Estes rapaces carecen de apoios na casa que propicien a dedicación ó 

estudo que favorecería o seu rendemento académico. Non debemos tampouco esquecer 

determinado alumnado con necesidades educativas especiais, derivadas de 

discapacidade, TDAH ou trastornos graves de conduta, que precisan de apoios 

específicos. 

 

Por último, existe alumnado sen hábitos de traballo nin interese polo estudo, sin 

que se aprecien condicionantes externos que os levasen a este punto que deriva en 

fracaso escolar. Arrastran dende a E. Primaria problemas deste tipo sen que o sistema 

educativo fose quen de ofrecerlle apoios que mellorasen as súas perspectivas escolares. 

Ofrecer actividades de acompañamento a todo o alumnado ata aquí descrito, 

dando apoio organizado para a adquisición de destrezas básicas, para a adquisición de 

hábitos de organización e constancia no traballo, así como para favorecer a súa 

motivación cara o estudo podería propiciar a súa incorporación plena ó ritmo de traballo 

ordinario e, tamén, a súa integración social no grupo e no centro. 

 

Dado que é frecuente atopar familias desestructuradas, con problemática variadas 

e precarias condicións de vida e isto repercute na vida académica dos seus fillos/as, 

resulta fundamental levar unha estreita colaboración cos axentes sociais do Concello e 

centros de saúde. 

 

Polo que respecta ó profesorado, hai que ter sempre presente a importancia da 

colaboración co equipo docente dende o primeiro momento. Dita colaboración é a base 

para, na medida do posible, previr dificultades do noso alumnado, así como solucionar 

canta problemática apareza. É por iso que dende este Departamento se traballará para 

conseguir un clima positivo de colaboración co equipo docente. Neste sentido, 

fomentarase o traballo en equipo, facilitando a información pertinente para cada caso e 

animando ó equipo docente a acudir ó Departamento como algo habitual e positivo para 

o Centro e a marcha académica do noso alumnado. 

 

Este curso atopámonos nunha situación especial a conta da pandemia provocada 

polo virus covid. De esta forma se contempla en cada un dos apartados de orientación a 

adaptación ás circunstancias especiais que da pandemia podan xurdir.  

 

 

3.-COMPOÑENTES DO DEPARTAMENTO 

 

-A xefa do Departamento de Orientación: María Alexia Guede Fernández 

-A profesora de Pedagoxía Terapéutica: Esther Gonzalez Joga 

-A profesora de Pedagoxía Terapéutica : Silvia Montes 

- A profesora de Audición e Linguaxe: Clara Nieto 

-A profesora titora do ámbito lingüístico-social: Abraham Vila Alvarez 

-O profesor titor do ámbito científico-tecnolóxico: Lucía Cougil Alvárez 

-O profesor de FOL: Óscar Aparicio Fernández 

-A xefa do Dept. de Orientación do Centro adscrito a efectos de escolarización, CEIP 

“Carlos Casares ” de Xinzo de Limia: Lorena Soto Rodríguez 

 

 

4. OBXECTIVOS XERAIS DO DEPARTAMENTO DE ORIENTACIÓN 

 

A continuación expóñense os obxectivos do departamento para este curso académico: 

 

a. Constituílo e equipalo co material didáctico, bibliográfico e informático necesario. 

 

b. Dar a coñecer as súas funcións e sensibilizar ós distintos sectores da comunidade 

educativa da súa importancia para contribuír ó desenvolvemento integral do alumnado. 

 

c. Contribuír á personalización da educación, favorecendo o desenvolvemento de 

tódolos aspectos da persoa concreta e individualizada. 

 

d. Colaborar na prevención das dificultades de aprendizaxe ou problemas de 

desenvolvemento persoal e social e na intervención, cando se produzan, axustando a 

resposta educativa ás necesidades particulares do alumno/a. 

 

e. Favorecer os procesos de madurez persoal, de desenvolvemento da propia identidade 

e dun sistema de valores 

 

f. Resaltar os aspectos orientadores da educación: "orientación en e para a vida", 

atendendo ó contexto real dos alumnos/as e ó futuro que poidan proxectar para si 

mesmos, favorecendo a adquisición de aprendizaxes funcionais. 

 

g. Promover a orientación educativa e profesional dos alumnos/as, atendendo ó seu 

contexto real. 

 

h. Impulsar a acción titorial, colaborando e asesorando ós profesores titores na 

planificación de actividades axeitadas ás necesidades do grupo-clase. 

 

i. Coordinar as medidas necesarias para atender ó alumnado e orientación ás familias 

tanto de maneira presencial como telemáticamente. 

5.-LIÑAS BÁSICAS DE ACTUACIÓN DO DEPARTAMENTO DE 

ORIENTACIÓN PREVISTAS PARA O CURSO 2020/21 

 

 

-Actuacións respecto ó profesorado: 

 

 Dar a coñecer as funcións do Departamento de Orientación. 

 

 Elaboración do plan de acción titorial (PAT), establecendo, en colaboración cos 

titores/as, os criterios xerais que deberán orientar o traballo que se realice nas 

titorías ó longo do curso, segundo as necesidades existentes. 

 

 Asesoramento ó profesorado que o demande en cantas tarefas educativas e de 

seguimento do proceso de ensino e aprendizaxe se plantexen, facilitándolles 

criterios de actuación, recursos e instrumentos necesarios. 

 

 Asesoramento ós Departamentos e Equipos que o demanden na elaboración ou 

revisión das súas programacións e sobre as medidas de atención á diversidade. 

 

 Asesoramento e facilitación de instrumentos e materiais necesarios ó profesorado 

de pedagoxía terapéutica e ó resto do profesorado implicado na elaboración e 

desenvolvemento de adaptacións curriculares e reforzos educativos. 

 

 Deseño do plan de orientación académica e profesional, de acordo coas 

directrices establecidas pola comisión de coordinación pedagóxica, e 

coordinación do seu proceso de desenvolvemento no centro seguindo 

procedementos, parámetros e tempos recollidos no plan de acción titorial. 

 

 Deseño das actuacións de cara á elaboración dun bo consello orientador nos  

casos en que sexa prescritivo. 

 

 

–Actuacións respecto ó alumnado: 

 

 Realización de avaliacións psicopedagóxicas cando sexan demandadas e se 

consideren necesarias. 

 

 Elaboración e actualización de informes para aqueles alumnos/as con necesidades 

educativas específicas que o precisen e seguimento do proceso educativo e das 

medidas de atención á diversidade adoptadas en colaboración co profesorado de 

pedagoxía terapéutica, titores/as e profesores/as do grupo. 

 

 Deseño e desenvolvemento das actividades recollidas na programación do 

departamento de orientación relativas á orientación persoal, escolar, vocacional e 

profesional do alumnado, así como ó seu proceso de inserción e participación no 

grupo e na dinámica xeral do centro. 

 

 Asesoramento e apoio puntual e individual segundo as demandas e necesidades 

que vaian xurdindo. 

 

 

–Actuacións respecto ós pais e nais: 

 

O Departamento de orientación deseñará e desenvolverá accións que promovan a 

cooperación das familias implicándoas no proceso educativo e de formación persoal dos 

seus fillos/as a través de: 

 

a) Reunións xerais, de carácter informativo, que se levarán a cabo: 

 

-Ó principio do curso, na que se informa do plan xeral do centro, dos horarios, do plan  

de actividades de titorías, dos reforzos. Tamén se darán pautas de cómo as familias  

poden colaborar no estudio e toma de decisións dos seus fillos/as. 

 

-Ó final do curso, nas que se informará das posibilidades futuras de estudio dos seus 

fillos/as e os criterios sobre como poden e deben colaborar na toma de decisións. Tamén 

para a entrega de notas ó alumnado e ós seus país conxuntamente para darlles o consello 

orientador oportuno. 

 

b) Entrevistas individuais, que constitúen o mellor medio de intercambio de información 

sobre o proceso educativo de cada alumno/a que se deben potenciar, sobre todo na ESO. 

Obxectivos destas entrevistas: 

 

-Intercambiar información sobre o proceso educativo do seu fillo/a tanto dende o punto 

de vista académico como de problema de conduta. 

 

-Colaborar no apoio do proceso educativo e no proceso de toma de decisións. 

 

-Proporcionar información puntual concreta sobre orientación académica e profesional. 

 

–Actuacións respecto ó centro: 

 

 Asistencia ás sesións de avaliación. 

 

 Representar ó departamento na comisión de coordinación pedagóxica. 

 

 Facilitar a colaboración co colexio de primaria adscrito. 

 

 Asesoramento sobre as medidas de atención á diversidade. 

 

 Asesoramento na elaboración/actualización do PE e, en concreto, nas partes máis 

relacionadas coa actividade do departamento. 

–Actuacións respecto a outros organismos: 

 

 Colaboración cos profesionais dos Servizos Sociais do Concello de Xinzo de 

Limia no desenvolvemento de actividades e programas de carácter preventivo 

destinados a alumnos/as e/ou a pais e nais e intercambio de información recollida 

sobre alumnado escolarizado no Instituto e no centro adscrito. 

 Contacto con outros servizos da zona (Centro de Saúde,...). 

 Contacto cos servizos de atención temperá e coa unidade de saúde mental 

infanto-xuvenil do  Complexo Hospitalario Universitario de Ourense (CHUO). 

 Contacto e colaboración co equipo de orientación específico provincial e con 

outros departamentos de orientación da zona. 

 Contacto con distintos organismos de emprego, consellerías, servizos de 

información á xuventude, universidade ... 

 

 

 

 

6. PLAN DE TRABALLO 

 

 

 

6.1. PLAN DE ACCIÓN TITORIAL 

 

 

6.2. PLAN DE ORIENTACIÓN ACADÉMICO PROFESIONAL 

 

 

6.3 PLAN DE APOIO Ó PROCESO DE ENSINO-APRENDIZAXE 

6.1. PLAN DE ACCIÓN TITORIAL 

 

 

 

6.1.1.- OBXECTIVOS 

 

Ó longo do curso académico, e para todo o alumnado do centro, os obxectivos 

que se propoñen a continuación desenvolveranse de xeito interdisciplinar en tódalas 

áreas, e de xeito máis intenso a través da figura do profesor titor/a, encargado desta 

función, cunha hora expresa de titoría na ESO, módulos de educación de adultos e FPB. 

Nas clases de 1º, e 2º  ESO entrarán os profesores de pedagoxía terapéutica e 

audición e linguaxe a apoiar as titorías. Nas demais, o Departamento de Orientación 

proporcionará información e material ós titores.  

 

 

6.1.1.1.- Obxectivos xerais: 

 

 Impulsar o desenvolvemento psicosocial dos alumnos/as. 

 Optimizar o proceso de ensino-aprendizaxe. 

 Coordinar as actuacións educativas do equipo docente. 

 Orientar ós pais no seu labor educativo. 

 

 

 

6.1.1.2.- Obxectivos específicos: 

Respecto ó alumnado: 

 Impulsar a integración e inclusión do alumnado no centro e no grupo clase. 

 Favorecer o desenvolvemento da óptima identidade persoal, así como o 

autoconcepto e a autoestima. 

 Impulsar a participación do alumnado nas actividades complementarias e 

extraescolares. 

 Fundamentalmente na E.S.O., contribuír ó desenvolvemento da madurez 

vocacional, asesorando na toma de decisións tanto a nivel de optatividade como ó 

remate da etapa. 

 Detectar dificultades nas distintas aprendizaxes. 

 Dar resposta educativa axeitada ás dificultades de aprendizaxe existentes. 

 Realizar axustes pedagóxicos no proceso de E-A 

Respecto ó profesorado: 
 

 Coordinar o labor docente cos especialistas que participen na intervención 

educativa cos alumnos/as que presentan necesidades específicas de apoio 

educativo. 

 Coordinar e planificar tódalas actividades de avaliación. 

 Axustar as programacións ás necesidades educativas detectadas. 

 Asesorar e coordinar a avaliación e promoción interciclos. 

 

Respecto ás familias: 
 

 Fomentar a súa participación nas actividades propostas polo centro. 

 Informalos acerca da marcha dos seus fillos/as. 

 Asesoralos ante conflitos ou situacións problemáticas. 

 Solicitarlles colaboración nas actividades de reforzo e apoio escolar. 

 

 

6.1.2. ACTUACIÓNS 

 

 EDUCACIÓN SECUNDARIA OBRIGATORIA 

Dado que a análise do grupo-clase en concreto e os problemas que se van atopando han 

de dirixir as actividades a tratar na titoría, establécese esta secuenciación únicamente 

como referencia orientativa, aberta ós cambios e aportacións que sexan precisos. 

 

 

Con respecto ó alumnado: 
 

1º e 2º de E.S.O.: 

 

 

 

 

 

 

 

 

Primeiro trimestre 

 Actividades de acollida. 

 Presentación da programación da hora de titoría. 

 Cuestionario persoal. 

 Recollida de información sobre os alumnos/as 

 Actividades previas á elección de delegado/a. 

 Elección de delegado/a. 

 Dereitos e deberes. 

 Normas de convivencia. Fomento da convivencia. 

 Información sobre a etapa na que ingresan (1º ESO). 

 Educar en valores 

 Programa de técnicas de traballo intelectual: Motivación, 

cómo estudio, condicionantes, planificación (1º ESO) 

 Programa de técnicas de traballo intelectual: Motivación, 

condicionantes, cómo estudio (revisar) (2º ESO) 

 Sesión preavaliación. 

 

 

 
Segundo trimestre 

 Sesión postavaliación. 

 Continuación do programa de técnicas de traballo 

intelectual (lectura comprensiva, velocidade lectora, 

método de estudio) (1º ESO) 

 Programa de técnicas de traballo intelectual: Motivación, 

condicionantes, cómo estudio (revisar) (2º ESO)- 

Continuación 

 Programa para o desenvolvemento do autoconcepto     e a 

 autoestima. 

 Programa de prevención de drogodependencias 

 Hixiene e alimentación. 

 Sesión preavaliación. 

 

 

 

 
Terceiro trimestre 

 Sesión postavaliación. 

 Continuación do programa para o desenvolvemento do 

autoconcepto e a autoestima. 

 Programa de prevención de drogodependencias 

(continuación) 

 Tratamento de temas transversais a través de películas e 

debates. 

 Orientación vocacional (ver plano de orientación 

académica e profesional) 

 

 

3º e 4º de ESO : 

 

 

 

 

 

 

Primeiro trimestre 

 Actividades de acollida. 

 Presentación da programación da hora de titoría. 

 Cuestionario persoal. 

 Recollida de información sobre os alumnos/as. 

 Actividades previas á elección de delegado/a. 

 Elección de delegado/a. 

 Dereitos e deberes. 

 Normas de convivencia. 

 Programa de educación sexual. 

 Hábitos alimentarios. 

 Sesión preavaliación. 

 

 

 

 
Segundo trimestre 

 Sesión postavaliación. 

 Continuación do programa de educación sexual. 

 Programa de técnicas de traballo intelectual (elaborar un 

traballo, afronta-los exames) 

 Programa   de   orientación   vocacional (ver  plano de 

orientación académica e profesional). 

 Obradoiro sobre sexualidade e SIDA. 

 Obradoiro sobre drogodependencias. 

 Obradoiro de fomento da convivencia. 

 Sesión preavaliación. 

 

 

 

Terceiro trimestre 

 Sesión postavaliación. 

 Continuación do programa de educación sexual. 

 Continuación do programa de técnicas de traballo 

intelectual (preparación de exames, estratexias ante os 

exames). 

 A timidez. Habilidades sociais. 3º ESO 

 Programa de orientación vocacional (Continuación) 

BACHARELATOS 

 

 

 

 
Primeiro trimestre 

 Actividades de acollida e integración. 

 Cuestionario persoal. 

 Recollida de información sobre os alumnos/as 

 Normas xerais NOF 

 Actividades previas á elección de delegado/a. 

 Elección de delegado/a. 

 Técnicas de estudio: motivación 

 Sesión preavaliación. 

 

 

Segundo trimestre 

 Sesión postavaliación. 

 Técnicas de estudio: planificación e metodoloxía 

 Temas   abertos, en   coordinación   cos   departamentos 

didácticos. 

 Sesión preavaliación. 

 

 
Terceiro trimestre 

 Sesión postavaliación. 

 Técnicas de estudio: traballos, exames, toma de apuntes 

 Temas   abertos, en   coordinación   cos   departamentos 

didácticos 

 Orientación vocacional (ver plano de orientación 

académica e profesional) 

CICLOS FORMATIVOS 

 

 

 

 
Primeiro trimestre 

 Actividades de acollida. 

 Cuestionario persoal. 

 Recollida de información sobre os alumnos/as. 

 Normativa do centro. 

 Actividades previas á elección de delegado/a. 

 Programa de técnicas de traballo intelectual. 

 Elección de delegado/a.. 

 Sesión preavaliación. 

 

 
Segundo trimestre 

 Sesión postavaliación. 

 Continuación do programa de 

intelectual. 

 Técnicas de búsqueda de emprego 

 Temas de interese para os alumnos. 

 Sesión preavaliación. 

 

técnicas 
 

de 
 

traballo 

 

 

Terceiro trimestre 

 Sesión postavaliación. 

 Temas de interese para os alumnos 

 Tratamento de temas transversais a través de películas e 

debates. 

 Información e orientación profesional e laboral 

 

 

Cuarto trimestre/ 

Quinto trimestre 

 

 Actividades de inicio de curso 

 Explicación das prácticas na empresa Quinto trimestre. 

 Información e orientación profesional e laboral.Quinto 

trimestre. 

Sexto trimestre 
 Explicación das prácticas na empresa 

 Seguimento das prácticas na empresa 
 

FORMACIÓN PROFESIONAL BÁSICA 

 

 

 

 

 

Primeiro trimestre 

 Actividades de acollida. 

 Cuestionario persoal. 

 Recollida de información sobre os alumnos/as. 

 Normativa do centro. 

 Actividades previas á elección de delegado/a. 

 Elección de delegado/a. 

 Actividades de cohesión e convivencia 

 Técnicas de estudio: motivación, metodoloxía. 

 Actividades de coñecemento do sistema educativo. 

 Entrevistas individuais 

 Sesión preavaliación. 

 

 

 

 
Segundo trimestre 

 Sesión postavaliación. 

 Programa para a mellora da autoestima 

 Programa para a resolución de conflitos 

 Técnicas de búsqueda de emprego (ver POAP) 

 Temas de interese para os alumnos. 

 Entrevistas individuais 

 Sesión preavaliación 

Terceiro trimestre 

 Sesión postavaliación. 

 Búsqueda de información sobre o mercado de traballo. 

 Posta en práctica dos coñecementos adquiridos nos 

diferentes módulos mediante a simulación de situacións 

reais (entrevista laboral, situacións de conflito, ..) (Ver 

POAP) 

 Temas de interese para os alumnos. 

 Información das prácticas na empresa 

 Seguimento das prácticas na empresa 

 Información probas acceso ciclos formativos de grao 

medio. 

 

 

Con respecto ó profesorado: 
 

En todo momento o titor/a informará ó equipo de profesores/as do grupo  

daqueles aspectos que considere relevantes para o bo desenvolvemento do proceso 

educativo. 

 

O titor/a, como coordinador do seu grupo de alumnos/as, reunirase co resto do 

profesorado do grupo (por exemplo, en asuntos de disciplina, conflitos de grupo, baixo 

rendemento, etc.) e porá especial interese na toma de decisións conxuntas sobre a 

atención á diversidade e o apoio ás necesidades educativas especiais do alumnado, 

fundamentalmente para adoptar medidas de atención personalizadas, levadas á práctica 

en colaboración co departamento de orientación. 

 

Así mesmo, o titor/a presidirá as xuntas de avaliación, evitando reducir estas a un 

mero ditado de cualificacións, e dirixíndoas preferentemente a tratar os seguintes 

aspectos: 

 

 Avaliación do rendemento do alumnado segundo os criterios acordados polo 

Claustro e programacións dos departamentos. 

 Posta en común e adopción de mecanismos de solución dos problemas de índole 

académica, de relación ou disciplina que puideran ser detectados. 

 Posta en común do avance das programacións e previsión de actividades fóra da 

aula. 

 

 

Con respecto ós pais e nais: 
 

Os titores/as lles proporcionarán información da marcha académica dos seus fillos/as, do 

seu rendemento e comportamento. A tal fin adicarán unha hora semanal á atención ós 

pais/nais. Esta entrevista poderá producirse tanto a petición dos pais coma do titor/a, 

sendo necesario concertala con anterioridade polo procedemento que se estime oportuno. 

 

Co fin de que as familias coñezan as dinámicas do instituto, os titores e titoras de 1º 

ESO, convocarán ós pais e nais a unha reunión informativa no primeiro trimestre, e  

como aparece recollido no plan de orientación académico e profesional, promoverase a 

súa asistencia a charlas informativas e reunións individuais co titor/a correspondente  

e/ou co orientador do centro en relación co futuro académico e profesional dos seus 

fillos/as. 

6.1.3- METODOLOXÍA 

 

A proposta de actuacións deixa ós titores/as unha ampla marxe de autonomía co 

fin de que poidan axustarse á realidade de cada grupo e ás características individuais do 

alumnado. Deste xeito, os titores/as deixan de ser meros executores dun plan 

previamente establecido e pasan a ter un papel activo nas decisións relativas ós 

obxectivos e contidos planificados. Na ESO, módulos de educación de adultos e FPB, o 

profesor titor/a adicará unha hora semanal á atención en grupo, de cara a desenvolver o 

PAT. Así mesmo empregará outra hora semanal á atención individual ó alumnado que o 

precise. Nos Bacharelatos, así como nos Ciclos Formativos e en Infantil e Primaria será 

necesario integrar a acción titorial na práctica docente. 

 

Tratará de facerse un tratamento personalizado, promovendo a  atención 

individual ó alumnado que o necesite. Dende a titoría potenciarase o coñecemento do 

alumnado a través de: revisión de expedientes, reunións de equipos docentes, aplicación 

de cuestionarios persoais e cumprimentación da ficha de titoría. 

 

Ó longo do curso o grupo de titores e titoras dos distintos cursos reuniranse, 

sempre que sexa posible, periodicamente, co orientador, co obxecto de unificar criterios 

e establecer pautas de actuación. Sería necesario, establecer unha hora no horario de 

coordinación cos titores (que seguimos sen ter no presente curso) 

 

 

6.1.4- AVALIACIÓN 

 

Na avaliación do PAT participarán tódolos axentes implicados: profesorado, 

familia, alumnado, departamento de orientación e equipo directivo. Farase ó longo de 

todo o proceso de cara a que este sexa reorientado se é necesario. Tamén haberá unha 

avaliación final ó remate do curso. 
 

Os criterios de avaliación deberán referirse ós obxectivos específicos e terán en 

conta: 
 

 Planificación das actividades de titoría, tanto cos propios alumnos/as como coas 

familias. 

 Participación nas actividades programadas. 

 Asistencia ás reunións e entrevistas. 

 Adecuación das actividades ás necesidades e intereses do grupo. 

 Utilización de recursos variados e motivadores. 

 Adecuación da temporalización das actividades. 

 

 

Engadir que en situación de normalidade se fará un seguimento das actividades propostas 

dentro do grupo-clase, se algún grupo se tivese que por en cuarentena a coordinación co 

alumnado e a familia será telemática e telefónica e empregaranse medios telemáticos donde 

se traballaran os contidos anteriormente mencionados

6.2. PLAN DE ORIENTACIÓN ACADÉMICO-PROFESIONAL 

6.2.1. OBXECTIVOS 

Respecto ó alumnado: 

 Axudarlles a coñecer as súas aptitudes, personalidade, preferencias, valores e 

demais aspectos que condicionan as decisións vocacionais (condicionantes 

persoais, familiares, sociais....). 

 Proporcionarlles información, e ensinarlles a buscala, sobre itinerarios 

académicos para que coñezan tódalas saídas formativas ó rematar o ensino 

obrigatorio, con título ou sen el. 

 Contribuír ó coñecemento do mundo socio-laboral e profesional. 

 Fomentar no alumnado a capacidade de toma de decisións, analizando de forma 

crítica a súa situación persoal e valorando as vantaxes e inconvenientes de cada 

unha das alternativas. 

 Loitar contra os estereotipos sexuais ou calquera outro tipo de discriminación 

sociolaboral. 

 Fomentar o desenvolvemento de habilidades para que analicen as características 

de cada profesión, así coma as cualidades físicas, intelectuais, persoais e 

motivacionais necesarias para o exercicio da mesma, proporcionando 

información necesaria para que fagan unha elección responsable. 

 Axudarlles a que adquiran destrezas de busca de emprego e toma de contacto  

coas ofertas do mundo profesional. 

 Proporcionarlles información básica en materia de autoemprego (oposicións, 

concursos, creación dunha empresa...) 

 

Respecto ó profesorado: 
 

 Sensibilizalo da necesidade de integra-la orientación académica e profesional nas 

áreas, informando ó alumnado das aplicacións profesionais das súas respectivas 

áreas. 

 Coordinar as opinións do equipo educativo e do titor/a á hora de elaborar o 

consello orientador. 

 

Respecto ás familias: 
 

 Informarlles sobre as distintas opcións académicas e profesionais. 

 Explicarlles a situación actual e as tendencias do mercado de traballo. 

 Promover a súa participación no programa de orientación vocacional e 

profesional. 

 

6.2.2. ACTUACIÓNS 

Respecto ó alumnado: 

ETAPA ACTIVIDADES 

 
1º ESO 

 Coñecemento de si mesmos. 

 Proporcionarlles información sobre a etapa na que ingresan: 

características, finalidades, estrutura e materias. 

2º ESO  Coñecemento de si mesmos. 



17 
 

  Coñecemento das materias optativas ofertadas polo centro para o 

3º curso. 

 Coñecemento das diferentes opcións ó rematar 2º ESO 

 

 

 

 

 

 

 

 

 

 

 

 

 

3º e 4º ESO 

 Coñecemento de si mesmo: 

o Cuestionarios sobre personalidade, intereses, aptitudes, 

valores ... 

o Elaboración de informes persoais de como se perciben eles 

mesmos e os outros. 

o Estudio da traxectoria escolar. 
o Entrevistas individuais co titor e o orientador no caso de 

alumnos con alto grao de incertidume. 

 Coñecemento da estrutura do sistema educativo: 

o Coñecemento dos itinerarios e materias optativas 

ofertadas para  3º e 4º de ESO. 

o Elaboración dun organigrama do sistema educativo e 

diagramas coas posibles opcións ó termino da etapa. 

o Estudio de folletos e publicacións sobre Ciclos 

Formativos de Grado Medio, Bacharelato (modalidades e 

opcións). 

o Análise das distintas alternativas, valorando as vantaxes  

e inconvintes das distintas opcións e explorando con maior 

profundidade aquelas que mellor se axusten ás posibilidades e 

preferencias persoais. 

o Representación gráfica do itinerario persoal. 
 

 Coñecemento do mundo laboral: 

o Clasificación de profesións. 
o Contactos con traballadores: charlas de profesionais. Visitas a 

empresas. 

o Análise das ofertas da zona. 

  

 

 

 

 

 

 

 

Bacharelatos 

1º de Bacharelato 

 Coñecemento das características da nova etapa. 

 Coñecemento da situación persoal. 

 Identificación de intereses e aptitudes. 

 Coñecemento das opcións de 2º de Bacharelato. 

 Posibilidades de paso dunha modalidade a outra. 

 Perfilamento do proxecto persoal de vida. 

2º de Bacharelato 

 Charlas, dossieres e paneis sobre posibles itinerarios a seguir no 

caso de superar ou non supera-lo curso. 

 Dossier: carreiras vinculadas a cada opción, ciclos formativos, 

outros estudios, residencias, becas. 

 Charla en relación co procedemento de admisión á Universidade 

que se estableza (ó desaparecer as PAU) . 

 Información individualizada sobre temas solicitados. 

 Outros estudios e profesións. 

Ciclos 

Formativos 

 Información das distintas opcións e alternativas. 

 Ensino de técnicas de búsqueda de emprego. 

  Información sobre o mundo laboral. Saídas ós diferentes centros 

de búsqueda de emprego. 

 Información sobre a continuación de estudios, acceso,.. 

 

Formación 

Profesional 

Básica 

 Coñecemento de si mesmo. 

 Habilidades Sociais. 

 Coñecemento das probas de acceso a ciclos formativos de grao 

medio. 

 Técnicas de búsqueda de emprego. 
 

 

Respecto ó profesorado: 
 

 Explicarlle ó alumnado a posible relación das distintas áreas cun futuro 

profesional. 

 Recopilar información relevante para a emisión do consello orientador, nos casos 

nos que é preceptivo. 

 

Respecto ás familias: 
 

 Reunións colectivas informativas sobre as opcións que se lles presentan ós seus 

fillos ó remate do curso e da etapa educativa. 

 Reunións individuais con aqueles pais que precisen un asesoramento máis 

personalizado, sobre todo no caso de alumnos que presentan necesidades 

educativas especiais. 

 

6.2.3. METODOLOXÍA 

 

Este plan desenvolverase, na ESO, educación de adultos e FPB prioritariamente a 

través da hora específica de titoría, aínda que é moi importante que todo o profesorado 

colabore activamente dende as súas áreas nos termos establecidos no mesmo. O 

alumnado tamén poderá solicitar directamente información no Departamento de 

Orientación. Como xa se indicou, as actividades correspondentes ós Bacharelatos e 

Ciclos Formativos, así como as das etapas de Infantil e Primaria do centro adscrito 

deberán integrarse na programación de aula. 

 

6.2.4. RECURSOS 

 

Entre os recursos que se empregarán atópanse os seguintes: 

 

 Diferentes programas de toma de decisións. 

 Guía universitaria de Galicia. 

 Guía do ensino de Galicia. 

 Folletos informativos. 

 Xornais. 

 Cuestionarios. 

 Manuais de titoría e de orientación vocacional existentes no departamento de 

orientación. 

 Programas informáticos de orientación profesional. 

 Material elaborado polo Departamento de orientación. 

 etc 

 

6.2.5. CRITERIOS DE SEGUIMENTO/AVALIACIÓN 

 

Sendo este un programa a desenvolver fundamentalmente a través da acción 

titorial, o seu seguimento e avaliación será responsabilidade dos equipos de titores co 

asesoramento e apoio do Departamento de orientación, seguindo procedementos e 

tempos recollidos no plan de acción titorial. 

 

Co obxecto de coñecer a efectividade do programa e revisar aqueles aspectos 

(obxectivos, estratexias de intervención, recursos, actividades ....) que foran susceptibles 

de mellora no próximo curso, o Departamento de orientación levará a cabo unha 

avaliación específica a través de distintos métodos: 

a)Contrastando as experiencias mediante discusións cos equipos de titores. 

b)Elaborando   e  aplicando  cuestionarios  dirixidos  ó  alumnado,  pais/nais,     e 

profesorado. 

 

c)Realizando estudios de seguimento dos alumnos. 

d)Entrevistas cos alumnos e os seus pais. 

Engadir que en situación de normalidade se fará un seguimento das actividades propostas 

dentro do grupo-clase, se algún grupo se tivese que por en cuarentena a coordinación co 

alumnado e a familia será telemática e telefónica e empregaranse medios telemáticos donde 

se traballaran os contidos anteriormente mencionados

6.3. PLAN DE APOIO Ó PROCESO DE ENSINO-APRENDIZAXE 

 

 

6.3.1. OBXECTIVOS 

 

 Contribuír á prevención das dificultades de aprendizaxe e á identificación das 

necesidades educativas do alumnado que, por diversas causas, poida presentar 

problemas no seu desenvolvemento persoal ou desaxustes respecto ó currículo 

escolar. 

 

 Axustar a resposta educativa ás necesidades particulares do alumnado, deseñando 

as medidas educativas de atención á diversidade que se consideren necesarias en 

cada momento. 

 

 Adoptar medidas curriculares, de reforzo ou adaptación, e organizativas, sobre 

formas de agrupamento do alumnado e organización de espazos e tempos, que 

faciliten a atención á diversidade. 

 

 Fixar criterios para atender e dar resposta á heteroxeneidade de capacidades, 

intereses e motivacións do alumnado, dende o currículo ordinario. 

 

 Avaliar, conxuntamente co profesorado, o desenvolvemento das medidas 

adoptadas ó longo do curso. 

 

 Facer un seguimento da evolución académica e persoal do alumnado. 

 Proporcionar ós alumnos/as estratexias de aprendizaxe para que poidan aprender 

por si mesmos. 

 

 Introducir técnicas de traballo que melloren a fluidez e a comprensión lectora. 

 

 Implicar ás familias no proceso de ensino-aprendizaxe e orientar ós pais e nais do 

alumno con necesidades educativas especiais. 

 

 Participar na elaboración/actualización do PE. 

6.3.2. ACTUACIÓNS 

Respecto ó alumnado: 
 

 Facer as avaliacións psicopedagóxicas, cando se considere necesario. 

 Entrevistas individuais. 

 Desenvolver un programa de técnicas de traballo intelectual. 

 Introducir nas distintas áreas técnicas para mellora-la fluidez e comprensión 

lectora. 

 

Respecto ó profesorado: 
 

 Asesorar sobre criterios metodolóxicos que poidan prever dificultades de 

aprendizaxe: agrupamentos, organización dos espazos, distribución do tempo, 

introdución de materiais complementarios... 

 Impulsar a realización, por parte do profesorado, dunha avaliación inicial do 

alumnado: nivel de competencia curricular, técnicas e hábitos de estudio, historia 

escolar. 

 Asesorar sobre a realización de adaptacións curriculares. 

 Asesorar sobre procedementos para o desenvolvemento dos apoios na aula por 

parte do profesorado ordinario. 

 Colaborar na identificación de alumnos/as para os grupos de reforzo. 

 Estimular a realización de reunións de titores e de equipo docente, coordinando 

coa xefatura de estudios a súa inclusión nos horarios, de cara a fomentar e animar 

a comunicación entre os distintos profesores/as que interveñen cun grupo de 

alumnos/as. 

 Participación nas sesións de avaliación, asesorando naqueles casos nos que sexa 

necesario. 

 Proporcionar ó profesorado de pedagoxía terapéutica materiais para traballar co 

alumnado que presenta necesidades específicas de apoio educativo,  asesora-los 

na elaboración dos seus horarios de atención ó alumnado, adoptando sempre que 

sexa posible criterios pedagóxicos e orientalos sobre a maneira de desenvolve-lo 

seu labor, sobre todo naqueles casos en que se plantexe o apoio dentro da aula 

ordinaria. 

 Entrevistas individuais. 

Respecto ó centro: 
 

-Participar na comisión de coordinación pedagóxica, incidindo especialmente en 

aspectos psicopedagóxicos e metodolóxicos, para a elaboración de: 

 

*O Proxecto Educativo, nos seguintes aspectos: 

 Plan de acción titorial. 

 Liñas de atención á diversidade (PXAD). 

 Plan de orientación académica e profesional. 

 Plan de convivencia. 

*Aspectos do desenvolvemento curricular que competen ó Departamento 

de Orientación: 

-Criterios e procedementos para a elaboración das adaptacións curriculares. 

-Organización de recursos materiais e persoais para alumnos/as con necesidades 

específicas de apoio educativo. 

 

6.3.3. METODOLOXÍA 

 

Para o desenvolvemento deste plan é fundamental a coordinación de toda a 

comunidade educativa, polo que se convocarán tódalas reunións e entrevistas necesarias 

para lograr os mellores resultados en beneficio dos alumnos e alumnas. As distintas 

medidas canalizaranse a través do PAT e das distintas áreas, coa colaboración do 

departamento de orientación. 

 

6.3.4. AVALIACIÓN 

 

Para a avaliación deste plan adoptaranse os mesmos procedementos indicados no 

plan de acción titorial e no plan de orientación académica e profesional. 

 

Engadir que en situación de normalidade se fará un seguimento das actividades propostas 

dentro do grupo-clase, se algún grupo se tivese que por en cuarentena a coordinación co 

alumnado e a familia será telemática e telefónica e empregaranse medios telemáticos donde 

se traballaran os contidos anteriormente mencionados

7. COLABORACIÓNS CO CENTRO ADSCRITO (CEIP “Carlos Casares”) 

 

A continuidade dos estudos dos alumnos do centro de educación primaria no  noso 

centro, implica a necesidade dunha estreita colaboración entre os departamentos de 

orientación do colexio e do instituto. Esta colaboración garantirase cunha serie de 

reunións. Nestas reunións trataranse os seguintes temas: 

 

-Medidas de prevención a aplicar na etapa primaria para evitar os problemas detectados 

na etapa secundaria. 

 

-Recompilación de datos acerca de alumnos con problemas de ensino-aprendizaxe ou 

condutuais. 

 

–Facilitación do tránsito entre as dúas etapas educativas. 

 

-Compartición de recursos didácticos ou pedagóxicos que poidan ser de utilidade en 

ambas etapas educativas. 

 

–Calquera outro tema que poida xurdir. 
 

 

8. ADAPTACIÓNS Á SITUACIÓN EDUCATIVA XERADA POLO COVID 

 

 

En caso de que a totalidade da aula, ou un alumno en particular sexa aislado pola situación derivada 

pola covid, será a atención que se faga de maneira telemática, ben a través de conexión a internet e 

utilización da aula virtual do centro ou a propia classroom que no pasado curso 2020-2021 creou este 

Departamento. Tamén se empregarán videoconferencias e chamadas telefónicas 
 

 

Durante este curso á atención ás familias será telefónica primordialmente, salvo que as necesidades 
aconsellen unha reunión de carácter presencial a xuízo da Xefa do Departamento de Orientación.  

Xinzo de Limia, a  21 de Setembro de 2021 

 

 

 

 
Xefa do Dpto. Orientación: 

 

Asdo. María Alexia Guede Fernández 

Profesora de Pedagoxía Terapéutica: 

Asdo. Esther Gonzalez Jova 

Profesora de Pedagoxía Terapéutica 

 

Asdo. Silvia Montes 

 

Profesora de Audición e Linguaxe 

 

Asdo: Clara Nieto 

 

Profesora do ámbito lingüístico-social: 

 

Asdo. Jorge Abraham Vila Álvarez  

 

Profesor do ámbito científico-tecnolóxico: 

Asdo. Lucía Cougil 

Profesor de FOL 

Asdo.  Oscar Aparicio Fernández 

 

 

Orientadora CEIP Carlos Casares 

 

 

Asdo: Lorena Soto Rodríguez 


